BOLETIN EPIDEMIOLOXICO
SEMANAL DE GALICIA

VOLUME 1II / NUM. 32
SEMANAS 46-47/1987

(15 0 28 de Novembro) CONSELLERIA DE SANIDADE

| DE FEBREIRO DE 1988

TABAQUISMO

Os efectos nocivos do habito de fumar estan suficientemente demostrados mediante
estudios epidemioloxicos e experimentais. Os especialistas coinciden en que se se erradi-
case 0 tabaco teriase dado o meirande paso na saude puablica dende que hai auga
corrente. Sen embargo, este problema sanitario ainda non ¢ valorado na sua xusta
medida, nin pola sociedade nin pola clase médica.

A loita das institucions internacionais contra o tabaco xa hai anos que empezou,
asi en 1980, a Organizacion Mundial da Satde adicou o Dia Mundial da Saude a loita
antitabaquica, cun lema que se fixo famoso: «Tabaco ou Satde, elixen. No ano 1984,
a Conferencia Mundial «Fumar e Satde» proclamou o dia 17 de novembro como «Dia
de proteccion do fumador». Recentemente, a 40.2 Asemblea Mundial da Saide pediu a
todolos Estados membros que convirtan o vindeiro dia 7 de abril, con motivo do 40°
aniversario da O.M.S., no «Dia mundial sen tabaco». Asemade, rogaba a todolos fabri-
cantes e vendedores que concedan ese dia unha tregua, un «alto o fogo», na venda e
promocion do tabaco.

A Conselleria de Sanidade, dende sempre sensibilizada ante este importante proble-
ma de saide publica, quere suma-lo seu esforzo neste novo intento da O.M.S. para
diminui-lo tabaquismo, e para iso dende estas paxinas queremos facer unha posta ¢ dia
sobre o tema, que ira aparecendo en diversos nimeros deste B.E.S., e que comenzamos
cunha revision sobre a «Composicion do Tabacoy.




A COMPOSICION DO TABACO

O tabaco € unha planta herbacea, perten-
cente a familia das solanaceas, e cofecida
cientificamente como «nicotiana tabacumy.
Esta planta ten unhas flores moi vistosas de
cor branca ou purpura, e grandes follas, que
despois de curadas e fermentadas dan lugar 6
tabaco elaborado. A flor é hermafrodita, polo
que a semente prodiicese normalmente por au-
tofecundacion da mesma.

Podese cultivar en todolos paises do mun-
do, pois ten unha extraordinaria adaptacion
tanto as condicions climatoloxicas como as
técnicas de cultivo, que, xunto coa xenética da
variedade empregada, son os dous factores
que van afectar a calidade da folla do tabaco.

Na zona activa da raiz da planta sintetizase
un alcaloide chamado «nicotina». Esta sustan-
cia, a través da saiba, chega ata as follas, onde
se almacena e conserva.

Despois de recolle-la planta hai unha serie
de fases, como son o curado, fermentacion e
industrializacion, nas que se modifican as ca-
racteristicas da nicotina. Durante o curado, a
folla desécase, perdendo un 60% do peso to-
tal; posteriormente, na fermentacion, adquire
as suas propiedades fisicoquimicas e aromati-
cas; por ltimo, no seu tratamento industrial
hai un producto que mellora a calidade do
tabaco, é o peroxido de hidroxeno, que pro-
duce reaccion de oxidacion-degradacion dal-
gunhas sutancias como a nicotina.

Orixe da planta do tabaco

Esta planta, orixinaria do Novo Mundo,
era usada polos indios americanos con sentido
maxico, relixioso e medicinal. Parece ser que
entre os regalos que lle entregaron a Colon
cando desembarcou en San Salvador, habia
follas de tabaco secas. E quizais fora o mesmo

Cristobal Colon quen o trouxera a Espana
por primeira vez en 1493; de todolos xeitos,
alglins investigadores mantefien que foi Ra-
mon Pané en 1499, e outros afirman que foi
Hernandez de Oviedo en 1519.

Sir Walter Raleigh foi o introductor do
tabaco en Inglaterra, dende onde pasou a Es-
cocia e Irlanda. No século XVI usabase en
toda Europa como analxésico, e a mediados do
século XVII cultivabase nos cinco continentes,
establecéndose en Sevilla a primeira fabrica de
tabaco do mundo.

O principio utilizabase como medicina, de
tal xeito que Nicolas Monardes cataloga 65
enfermidades que curan co tabaco; pero foi a
principios do século XVIII cando empezou o
declive do seu uso terapéutico, comenzando, 0
mesmo tempo, a utilizarse como habito pra-
centeiro. Este costume chegou a todalas clases
sociais, e as clases mais acomodadas incluso
fixeron del un signo de elegancia e distincion.

En 1865 aparece a maquina de facer ciga-
rros, iniciandose a produccion industrial de
tabaco. Deste xeito, o habito de fumar empe-
zou a ser, a finais do século pasado, un feno-
meno de masas.

Composicion quimica do tabaco

Na folla da planta do tabaco hai dous tipos
fundamentais de sustancias: auga e materia
seca.

1.—AUGA.

A folla antes de ser cortada contén unha
porcentaxe de auga proxima 6 80% do seu
peso, pero despois do curado esta porcentaxe
reducese a un 18%.

A auga do tabaco aparece de duas formas
distintas: a quimica, que esta enlazada coas
moléculas da materia organica e ¢ a que per-




siste tralo curado, e a higroscopica, que esta
enlazada cos coloides e cristaloides e desapare-
ce no proceso de secado.

2. —MATERIA SECA.

0 80% da materia seca esta formada por
sustancias organicas, que poden ser nitroxena-
das ou non, e 0 20% restante son sustancias
inorganicas.

a) Sustancias organicas nitroxenadas.

* Proteinas. Representan o 75% das sus-
tancias nitroxenadas. Como producto da sia
combustion formase amoniaco, polo que o fu-
me do tabaco ten un sabor amargo e desagra-
dable, ademais de irrita-las glandulas salivais.

* Aminoacidos. Os productos da descom-
posicion dos aminoacidos 6 arder inflien fa-

vorablemente no aroma e sabor do fume do
tabaco, facéndoo agradable. Por iso, conside-
rase que unha alta cantidade de aminoacidos
aumenta a calidade do tabaco.

* Amoniaco. Hai un umbral de amoniaco
ata o cal favorece 0 gusto, pero cando a canti-
dade supera ese limite, ¢ dicir, cando estd en
exceso, prodicese un empeoramento da cali-
dade.

* Alcaloides. O alcaloide mais importante
do tabaco ¢ a nicotina, que ¢ a tnica sustancia
exclusiva do tabaco, ¢ dicir non existe en nin-
gunha outra planta silvestre.

A sua formula quimica ¢ C;y Hyy Ny, e
corresponde a unha beta - piridil - alfa - N -
metil - pirrolidina.

Formula quimica da nicotina

A nicotina é unha sustancia perigosa, que
foi considerada por cientificos da talla de
Henry e Boutron, como o veneno mais activo
de orixe vexetal. Estes investigadores observa-
ron que cinco gotas de nicotina producian a
morte dun can de gran tamafio. Ademais, sa-

bese que a nicotina dun pito, inxectada en
vena, ¢ suficiente para matar a dias persoas.
Na folla do tabaco, despois da sua transfor-
macion, o 1,5% do seu peso é nicotina. Can-
do non se alcanza esta porcentaxe o fumador
non acada o nivel optimo de sabor, mentres

que cando se supera producese irritacion e
molestias na gorxa.

Pero, a nicotina non € o unico alcaloide
presente na folla do tabaco, tamén hai outros
como a nornicotina, a anabasina (moi toxica),
a nicotelina, a nicoteina e a nicotinina.

b) Sustancias non nitroxenadas

* Hidratos de carbono.—Na folla do taba-
co hai todo tipo de carbohidratos: monosaca-
ridos (fructosa ou glucosa), disacaridos (saca-
rosa) e polisacaridos (almidon ou celulosa).

*Polifenois e glucosidos.—Os polifenois
durante a sua combustion producen sustancias
que intervenen na formacion do aroma do fu-
me. Por outra banda, os glucosidos producen
os cambios de cor da folla durante a transfor-
macion.

* Acidos organicos.—Se aumenta a canti-
dade destes acidos empeora a calidade do ta-
baco. Representan un 15% do peso da materia
seca, e poden aparecer como sales volatiles ou
non volatiles.

* Resinas.—Hainas de dous tipos: resinas
cortadas, que favorecen o aroma do fume, e
aceites resinicos, que producen un aroma de-
sagradable.

* Pectinas.—Representa un 10% da mate-
ria seca, sendo o mais importante o acido
galacturonico.

* Aceites etéricos.—Entre estes atOpanse
alcohois, cetonas, fenois, etc.

Sustancias toxicas do
fume do tabaco

O fume ¢é o producto da combustion incom-
pleta do tabaco, presentandose nas formas co-
fiecidas de pito, puro e pipa, sendo o primeiro
0 mais acido e menos irritante.

Un pito normal produce arredor de 0,5
grs. de fume, que contén unha serie de sustan-

cias toxicas para o organismo, as cales poden
actuar «in situ» ou ser absorbidas pola boca,
as vias respiratorias ou os alveolos, pasando 0
sangue e producindo efectos xerais sobre os
distintos sistemas do organismo.

A analise do fume do tabaco realizase me-
diante técnicas como a cromatografia ou a
espectometria de masas, e revela as sustancias
do fume, tanto na fase particulada coma na
fase gaseosa.

A fase particulada é a parte visible do fume
e esta formada por nicotina e alcatrans, men-
tres que a fase gaseosa formana os gases e
vapores resultantes da combustion.

1. NICOTINA

Como xa vimos anteriormente, a nicotina é
un alcaloide volatil e o compoiiente mais im-
portante do tabaco polos seus efectos fisiolo-
xicos e pola adiccion que orixina. E a maior
responsable da dependencia e da incomodida-
de que sofre o fumador cando deixa de fumar
(sindrome de abstinencia).

Atravesa as mucosas respiratorias, de xeito
que se se aspira o fume absorbese o 90% de
nicotina, mentres que se non se inhala so se
absorbe un 5%. Cando se absorbe chega rapi-
damente 6 sangue e distribuese polo organis-
mo, chegando 6 cerebro en 10 segundos. Un
80% ¢ destruido no figado, ril e pulmon, e as
16 horas eliminase pola orina. Tamén se eli-
mina a través do leite materno.

De todolos xeitos, o mecanismo de absor-
cion da nicotina depende do tipo de tabaco
que se fume. A nicotina presente no fume do
pito non se absorbe na boca, porque esta en
forma de sales acidas; so se absorbe no epite-
lio alveolar. Sen embargo, cando se trata dun
fumador de puros, a nicotina, 6 presentarse
en forma de sales basicas, disolvese na saliva,
e polo tanto absorbese na boca. Isto explica a
menor perigosidade dos puros.

Este alcaloide ten efectos negativos sobre a
maioria dos aparatos ou sistemas organicos:

* Aparato cardio-circulatorio.—Aumenta
o traballo cardiaco e a demanda de osixeno.
Estimula a adhesividade plaquetaria, dimi-




nuindo o diametro dos vasos sanguineos, o cal
provoca obstruccions na micro e macrocircu-
lacion. Aumenta a concentracion plasmatica
de dcidos graxos libres, e diminie a porcentaxe
do colesterol ligado as HDL, polo que parece
claro que ten un efecto ateroxénico.

*Aparato dixestivo.—Estimula a secrecion
de 4cido clorhidrico e aumenta a motilidade
intestinal (por iso ¢ usado como laxante).

* Sistema nervioso central.—Estimula os
centros vasomotor, respiratorio e emético. A
doses elevadas orixina convulsions.

* Musculo esquelético.—Produce parélise
respiratoria mortal nos animais intoxicados
pola nicotina.

* Ollos.—Produce miose, e a doses eleva-
das, midriase.

2. SUSTANCIAS CANCERIXENAS

A maioria dos carcinoxenos atopanse no
alcatran, e os mais importantes son o benzo-
pireno (formado durante a combustion), o
benzoantraceno, o arsénico, 0 cromo, 0 ni-
quel, as nitrosaminas...

Nas taboas que se presentan a continuacion
(tomadas de Zaragoza e Curto, en «Tabaco y
Salud», Madrid 1980) podense observa-las
cantidades de nicotina e alcatrans nalgunhas
marcas de tabaco, nacionais e estranxeiras.

TABACO PENINSULAR E CANARIO

Marca

Alcatran (mg.) | Nicotina (mg.)

NEGRO
Bonanza
Celtas cortos
Celtas con filtro
Ducados
Habanos
Ideales
Record
Samba
Fetén

RUBIO

Bisonte
Fortuna
Piper

)5 1'2

14, 3 1,93
4 1,48
15, 4 1,84
2 1,79
7 2,50
5 1,91
21 1,18
10,16 1,25
28 1,15

21, 1 2,10
13, 3 1,13
23, 2 2,68




TABACO ESTRANXEIRO
Marca Alcatran (mg.) |Nicotina (mg.)
Camel con filtro 19 1,3
Camel sen filtro 23 1.5
Chesterfield con filtro 19 1,4
Chesterfield sen filtro 25 1,5
Kent (paquete de carton) 15 0.9
Kent (paquete de papel) 16 1,0
LM (paquete de carton) 18 1,3
LM (paquete de papel) 19 1,3
Lucky Strike 28 1,7
Marlboro 17 1,1
Rothmans 12 0,7
Winston 19 1.3

3. MONOXIDO DE CARBONO (CO)

0 monoxido de carbono inhalado chega 0s
alveolos pulmonares, atravesa a barreira al-
veolar e pasa 0 sangue, unindose coa hemo-
globina, que € quen o transporta a todo o
organismo en forma de carboxi-hemoglobina
(COHb).

A hemoglobina normalmente transporta o
osixeno, pero en presencia de CO tnese a este,
polo que a consecuencia da inhalacion do mo-
noxido de carbono ¢ unha hipoxemia e falta
do osixeno celular, producindo alteracions no
sistema nervioso central, no aparato cardio-
circulatorio, etc. As alteracions no SNC em-

pezan O alcanzarse unha concentracion de
COHb do 5%.

Os niveis basais de carboxihemoglobina
aproximanse 0 0,5%, pero en grandes fuma-
dores pode chegar ata un 15%, sendo intere-
sante cofiecer que nos pitos con filtro aumenta
a cantidade de CO inhalado.

4. SUSTANCIAS IRRITANTES

Os fenois, acido formico e acroleinas pro-
ducen irritacion e inflamacion da mucosa das
vias respiratorias (farinxe, traquea, bron-
quios) e doutras zonas corporais (conxuntiva,
pituitaria). Asi, estimulan as glandulas secre-
toras mucosas, diminuen ou anulan o move-
mento ciliar, e provocan broncoconstriccion,
tos e disnea.

Subscricion e envio gratuito. Solicitudes: Servicio de Programas e Vixilancia Epidemioloxica D.X.S.P. Conselleria de Sanidade

San Caetano, Bloque 2. C.P. 15704 Santiago de Compostela. A CORUNA.

